
G,JYKATA KUSHTETUESE 

YCTARHll CYfI. 


CONS1'lTUT10NAL COURT 


Prishtine,09 mars 2012 
Nr. ref.: RKl99/12 

AKlVENDIM PER P APRANUESHMERI 

ne 

Rastin llr. KI 51/10 

Parashtrues 

Ljubisa Zivic 

Vleresim i kushtetutshmerise se Vendimit te Presidentit te Republikes se 

Kosoves per emerimin e z. Goran Zdravkovicit anetar te Komisionit Qendror te 


Zgjedhjeve, si perfaqesues te komunitetit serb 


GJYKATA KUSHTETUESE E REPUBLIKES sit KOSOvES 

e perbere nga: 

Enver Hasani, Kryetar 
Kadri Kryeziu, Z€vendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare 
Ivan Cukalovic, gjyqtar 
Gjyljeta Mushkolaj, gjyqtare dhe 
Iliriana Islami, gjyqtare 

Parashtruesi i kerkeses 

Lidhjes se 
Socialdemokrateve te Pavarur. 

1. Parashtruesi i kerkeses eshte Ljubisa Zivic, nga Gra3anica, Kryetar 

5. 

Pala kundershtare 

2. 	 Pala kundershtare eshte Presidenti i Republikes se Kosoves. 

Objekti i &eshtjes 

3. 	 Objekt i c;eshtjes eshte vleresimi i kushtetutshmerise se Vendimit te Presidentit te 
Republikes se Kosoves per emerimin e z. Goran Zdravkovic anetar te Komisionit 
Qendror te Zgjedhjeve, si perfaqesues i komunitetit serb. 

Shkeljet e pretenduara te te drejtave te garantuara me Kushtetute 

4. 	 Parashtruesi i kerkeses nuk e ka specifikuar se cilat te drejta te garantuara me 
Kushtetute pretendohet t'i jene cenuar. 

Baza juridike 

Neni 113.7 i Kushtetutes, neni 22 i Ligjit Nr. 03/L-121 per Gjykaten Kushtetuese te 
Republikes se Kosoves, i dates 16 dhjetor 2008 (ne tekstin e metejme: Ligji) dhe 
rregulli 56 (2) i Rregullores se punes te Gjykates Kushtetuese te Republikes se Kosoves 
(ne tekstin e metejme: Rregullorja e punes). 

Ankesa e parashtruesit te kerkeses 

6. 	 Me 29 qershor 2010, parashtruesi i kerkeses e parashtroi kerkesen ne Gjykaten 
Kushtetuese te Republikes se Kosoves, me te cilen pretendon se Presidenti i Republikes 
se Kosoves e ka shkelur Kushtetuten e Republikes se Kosoves dhe Ligjin per Zgjedhjet e 
Pergjithshme-ne Republiken e Kosoves me emerimin e z. Goran ZdravkoviCit anetar te 
Komisionit Qendror te Zgjedhjeve, si perfaqesues te komunitetit serb. 

7. 	 Me 28 tetor 2010, parashtruesi i kerkeses parashtroi nje kerkese tjeter ne Gjykaten 
Kushtetuese, me te cilen kerkon anulimin e Vendimit te Presidentit te Republikes se 
Kosoves per emerimin e z. Goran Zdravkovic; dhe kthimin e z. Sinisha Zhivic; ne poziten 
e anetarit te Komisionit Qendror te Zgjedhjeve, si perfaqesues te komunitetit serb. 

Procedura ne Gjykate 

8. 	 Parashtruesi i kerkeses e dorezoi kerkesen ne Gjykaten Kushtetuese me 29 qershor 
2010. 

9. 	 Me urdher te Kryetarit te dates 9 korrik 2010, gjyqtarja Gjyljeta Mushkolaj u emerua 
Gjyqtar Raportues. Te njejten dite, Kryetari e emeroi Kolegjin Shqyrtues te perbere nga 
gjyqtaret Robert Carolan (kryesues), Altay Suroy dhe Kadri Kryeziu. 

10. 	 Gjykata mbajti keshillime dhe e shqyrtoi kerkesen me 21 shkurt 2011. 

Komentet e pales kundershtare 

11. 	 Me 5 korrik 2010, Presidentit te Republikes se Kosoves i eshte derguar njoftimi per 
regjistrimin e lendes dhe kerkesa per pergjigje. Me 2 gusht 2010, Presidenti 
Republikes se Kosoves, permes juristeve te tij te caktuar ne menyren e duhur, i dergoi 
pergjigje Gjykates. 

Permbledhja e fakteve 

12. 	 Me 4 korrik 2008, Presidenti i Republikes se Kosoves, Dr. Fatmir Sejdiu, kerkoi nga 
perfaqesuesit e gjashte grupeve me te medha parlamentare dhe nga perfaqesuesit e 
komuniteteve pakice t'i dergonin propozimet e tyre per perfaqesues te Komisionit 
Qendror te Zgjedhjeve. Me 4 korrik 2008, Presidenti i Republikes se Kosoves, po ashtu, 
kerkoi nga Partia Liberale Serbe, partia me e madhe politike qe perfaqeson 
komunitetin serb ne Kuvendin e Kosoves, qe te dergonte propozimin e saj per emerim 
ne Komisionin Qendror te Zgjedhjeve. 

13. Me 14 korrik 2008, z. Bojan Stojanovic;, kryetar i grupit parlamentar te Partise Liberale 
Serbe, i dergoi leter Presidentit te Republikes se Kosoves me te cilen propozonte z. 
Goran Zdravkovic; per anetar te Komisionit Qendror te Zgjedhjeve. 

14. 	 Presidenti i Republikes se Kosoves, me 15 korrik 2008, e emeroi z. Goran Zdravkovic; 
anetar te KQZ-se si perfaqesues te komunitetit serb. Vendimi i Presidentit hyri ne fuqi 
ne diten e nenshkrimit te tij. 

15. 	 Me 19 korrik 2008, z. Goran Zdravkovic; e dha betimin para Presidentit dhe u be 
zyrtarisht anetar i KQZ-se. 

16. 	 Parashtruesi i kerkeses ankohet se Presidenti i Republikes se Kosoves ka bere shkelje te 
Kushtetutes dhe Ligjit per Zgjedhjet e Pergjithshme te Republikes se Kosoves duke 
emeruar z. Goran Zdravkovic; anetar te Komisionit Qendror Zgjedhor. Sipas 
parashtruesit te kerkeses, z. Goran Zdravkovic; nuk i ploteson kushtet e parapara me 
ligj per ate pozite, sa i perket kualifikimit. 

17. 	 Ne kerkesen e tij te dyte drejtuar Gjykates Kushtetuese me 28 tetor 2010, parashtruesi i 
kerkeses kerkon nga Gjykata Kushtetuese qe te anuloje Vendimin e Presidentit te 
Republikes se Kosoves dhe te zevendesoje z. Goran Zdravkovic; me z. Sinisha Zhivic;, i 
cili e kishte mbajtur me he ret poziten e anetarit te Komisionit Qendror te Zgjedhjeve 
me vendimin e z. Joachim Rucker, Perfaqesues Special i Sekretarit te Pergjithshem, ne 
pajtim me Rregulloren e UNMIK-ut nr. 2007/25, te dates 29 gusht 2008. Sipas 
parashtruesit te kerkeses, z. Sinisha Zhivic; i jane cenuar te drejtat me Vendimin e 
Presidentit te Republikes se Kosoves per emerimin e z. Goran Zdravkovic; anetar te 
Komisionit Qendror te Zgj edhj eve, pa e njoftuar z. Sinisha Zhivic; per zevendesimin e 
tij. 

Vleresimi i pranueshmerise se kerkeses 

18. 	 Gjykata duhet paraprakisht te vleresoje nese parashtruesi i kerkeses i ka permbushur 
kriteret e pranueshmerise te percaktuara me Kushtetute, me Ligjin dhe me Rregulloren 
e punes te Gjykates. 

Gjykata veren se neni 49 i Ligjit parasheh se kerkesa eshte dashur te dorezohet brenda 
afatit prej kater (4) muajsh nga vendimi i fundit ne kete rast. Neni 49 percakton si ne 
vijim: 

"Afatifillon te ecii qe nga dita kur parashtruesit i eshte dorezuar vendimi gjyqesor. Ne 
te gjitha rastet e tjera, afati fillon te ece ne diten kur vendimi ose akti eshte shpallur 
publikisht. Nese kerkesa eshte e drejtuar kunder nje ligji, atehere afatifillon te ece qe 
nga dita kur ligji ka hyre ne fuqi". 

20. 	 Kur ky afat prej kater muajsh ka te beje me periudhen para hyrjes ne fuqi te Ligjit. Neni 
56 i Ligjit parashikon qe "afati filIon te lIogaritet ne diten e hyrjes ne fuqi te ketij ligji". 
Ligji ka hyre ne fuqi me 15 janar 2009, ne diten e publikimit ne Gazeten Zyrtare te 
Republikes se Kosoves. 

21. Vendimi i kontestuar i Presidentit te Republikes se Kosoves ishte nenshkruar me 15 
korrik 2008, dhe ishte bere publik ne te njejten dite. Anetari i emeruar per Komisionin 
Qendror te Zgjedhjeve, me te njejtin Vendim te Presidentit, e dha betimin para 
President it te Republikes me 19 gusht 2008. Prandaj, afati per dorezimin e kerkeses ne 
Gjykate ka kaluar me 15 maj 2009, ndersa parashtruesi e ka parashtruar kerkesen me 
29 qershor 2010. Rrjedhimisht, kerkesa eshte e paafatshme, ne baze te nenit te 
laltpermendur te Ligjit. 

22. Edhe sikur kerkesa te ishte dorezuar brenda afatit, ne pajtim me nenin 113.1 te 
Kushtetutes, "Gjykata Kushtetuese vendos vetem per rastet e ngritura para gjykates 
ne menyre ligjore nga pala e autorizuar", ndersa neni 113.7 i Kushtetutes parasheh qe, 
'1ndividet jane te autorizuar te ngrene shkeljet nga autoritetet publike te te drejtave 
dhe lirive te tyre individuale, te garantuara me Kushtetute, mirepo vetem pasi te kene 
shteruar te gjitha mjetet juridike te percaktuara me Zigj". 

23. Eshte e vertete se vendimet e Presidentit te Republikes se Kosoves qe kane te bejne me 
emerimin e individeve jane vendime te autoriteteve publike. Ato kane te bejne me nje 
ose me shu me te adresuar specifike, dhe duhet te konsiderohen si vendime qe prekin te 
drejtat dhe lirite individuale te individeve te garantuara me Kushtetute. Rrjedhimisht, 
ato mund te jene objekt i vleresimit te kushtetutshmerise, pra, ndaj tyre mund te 
ushtrohet ankese ne Gjykaten Kushtetuese. 

24. Sidoqofte, ashtu siG kerkohet me nenin 48 te Ligjit, parashtruesi nuk ka paraqitur 
prova dhe nuk ka argumentuar pohimin se atij i jane shkelur te drejtat dhe lirite 
individuale me vendimin e Kuvendit. Ne baze te Kushtetutes, viktime konsiderohet 
personi fizik ose juridik (shih rastin Universiteti AAB-RIINVEST SH. P. K, Prishtine 
kllnder Qeverise se Republikes se Kosoves, Rasti nr. KI . 41/09) te drejtat kushtetuese te 
te cilit pre ken personalisht ose drejtperdrejt nga masat apo aktet e autoriteteve publike. 
Personi i cili nuk eshte prekur ne kete menyre, nul;: e ka statusin e viktimes pasi qe 
KlIshtetuta nuk parasheh aClio popuiaris. Me fjale te tjera, nje parashtrues i kerkeses 
nuk mund te ankohet ne abstrakt ndaj masave te autoriteteve publike te cilat nul;: jane 
zbatuar personalisht ndaj tij, siG eshte ky rast ne kete Gjykate. RIjedhimisht, kerkesa 
hedhet poshte, po ashtu, si qaltazi e pabazuar. 

PER KETO ARSYE 

Gjykata Kushtetuese ne baze te nenit 20 te Ligjit dhe rregullit 56 (2) te Rregullores se punes, 

VENDOSI 

I. TA HEDHE POSHTE kerkesen si te papranueshme; 

II. Sekretariati do t'ua komunikoje vendimin paleve dhe te njejtin do ta publikoje ne 
Gazeten Zyrtare, ne pajtim me nenin 2004 te Ligjit; 

III. KyVendim hyn ne fuqi menjehere. 

( 

i Gjykates Kushtetuese 

